ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ 
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1․
	ՀՀ բարձր տեխնոլոգիական արդյունաբերության նախարարություն
06.11.2020թ․
01/17․1/6290-2020
	Հայաստանի Հանրապետության հարկային օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	2․
	ՀՀ ֆինանսների նախարարություն
21․11․2020թ․
01/2-3/16731-2020
	«Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	3․
	ՀՀ էկոնոմիկայի նախարարություն
23.11.2020
07/15741-2020
	«Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	4
	ՀՀ արդարադատության նախարարություն
27․11․2020թ․
26360-2020
	1. «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերևի աջ անկյունում անհրաժեշտ է նշել «Նախագիծ» բառը՝ նկատի ունենալով «Նորմատիվ իրավական ակտերի մասին» ՀՀ օրենքի 21-րդ հոդվածի 7-րդ մասի պահանջները:
	Ընդունվել է
	Նախագծում կատարվել է համապատասխան փոփոխություն:

	
	

	2. Նախագծի 2-րդ հոդվածով լրացվող 358.2-րդ հոդվածի (այսուհետ՝ 358.2-րդ հոդված) 2-րդ, 3-րդ և 4-րդ մասերում, ինչպես նաև 3-րդ հոդվածի 2-րդ պարբերությունում նախատեսվում է ենթաօրենսդրական նորմատիվ իրավական ակտերի ընդունում: Այդ առումով առաջարկում ենք հիշյալ օրենքի նախագծում նախատեսել անցումային դրույթներ, որոնցով կնախատեսվեն վերոնշյալ ենթաօրենսդրական նորմատիվ իրավական ակտերի ընդունման ժամկետները՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 5-րդ մասի 2-րդ կետի պահանջները, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում է նաև` ենթաօրենսդրական նորմատիվ  իրավական ակտի ընդունման նախատեսվող ժամկետը:
	Ընդունվել է
	Նախագծի 3-րդ հոդվածում կատարվել է համապատասխան լրացում:
Միաժամանակ, հայտնում ենք որ նշված որոշումների ընդունման մասով համապատասխան ժամկետներ սահմանված են նաև ՀՀ վարչապետի 27.09.2020թ. N1100-Ա որոշմամբ:

	
	
	3. Նախագծի 358.2-րդ հոդվածի 2-րդ մասում անհրաժեշտ է հստակեցնել, թե լիազորություններ ունեցող անձանց կողմից ինչ սահմանված ժամկետների մասին է, մասնավորապես՝ հստակ նշել այն իրավական ակտի կրճատ անվանումը, որով սահմանվում են այդ ժամկետները:
	Ընդունվել է
	Նախագծում կատարվել է փոփոխություն` այն համապատասխանեցնելով Համաձայնագրի 2-րդ հոդվածի 3-րդ մասով սահմանված դրույթներին: Միաժամանակ, նույն մասով սահմանված ժամկետները վերաբերվում են Եվրասիական տնտեսական միության մաքսային օրենսգրքի 51-րդ գլխով սահմանված ժամկետներին: 

	
	
	4. Նախագծի 358.2-րդ հոդվածի 4-րդ մասում անհրաժեշտ է հստակ նշել, թե ինչ տեղեկատվական համակարգերի մասին է խոսքը:
	Ընդունվել է
	Նախագծում կատարվել է փոփոխություն

	
	
	5. Նախագծի 3-րդ հոդվածի 2-րդ պարբերությունում հետագծելիության ենթակա ապրանքների վերաբերյալ տեղեկատվություն ներկայացնելու մասին դրույթները կրկնվում են, ուստի այդ առումով առաջարկում ենք հիշյալ պարբերությունը խմբագրել:
	Ընդունվել է
	Նախագծից հանվել են ապրանքների մնացորդների վերաբերյալ տեղեկատվություն ներկայացնելու դրույթները` հաշվի առնելով Համաձայնագրի 4-րդ հոդվածի 3-րդ մասի դրույթները:

	
	
	6. Նախագծի 3-րդ հոդվածի համաձայն՝ նախատեսվում է, որ սույն օրենքն ուժի մեջ է մտնում 2021թ. հուլիսի 1-ից, իսկ կազմակերպությունների և անհատ ձեռնարկատերերի համար հետագծելիության ենթակա ապրանքների ապրանքային մնացորդների վերաբերյալ տեղեկություն ներկայացնելու ժամկետ է նախատեսվում մինչև 2021թ. հուլիսի 31-ը: Այս առումով Նախագծի հիմնավորման մեջ անհրաժեշտ է լրացուցիչ պարզաբանում ներկայացնել հետագծելիության ենթակա ապրանքների ապրանքային մնացորդների վերաբերյալ տեղեկություն ներկայացնելու նշված ժամկետի նախատեսման հետ կապված: Ինչպես նաև անհրաժեշտ է հստակեցնել և նշել, թե կազմակերպություններն ու անհատ ձեռնարկատերերը հետագծելիության ենթակա ապրանքների ապրանքային մնացորդների վերաբերյալ տեղեկությունը հարկային մարմին ինչ եղանակով պետք է ներկայացնեն:
	Ընդունվել է
	Նախագծից հանվել են ապրանքների մնացորդների վերաբերյալ տեղեկատվություն ներկայացնելու դրույթները` հաշվի առնելով Համաձայնագրի 4-րդ հոդվածի 3-րդ մասի դրույթները:

	
	
	7. Նախագծի 3-րդ հոդվածի պարբերություններն անհրաժեշտ է համարակալել՝ համաձայն «Նորմատիվ իրավական ակտերի մասին» օրենքի 14-րդ հոդվածի պահանջների:
	Ընդունվել է 
	Նախագծում կատարվել է համապատասխան փոփոխություն:

	
	
	8. Ի հավելումն վերոնշյալի անհրաժեշտ է ուշադրություն դարձնել այն հանգամանքին, որ «Եվրասիական տնտեսական միության մաքսային տարածք ներմուծված ապրանքների հետագծելիության մեխանիզմի մասին» համաձայնագրի 7-րդ հոդվածի 2-րդ և 3-րդ կետերի համաձայն՝ անդամ պետությունների օրենսդրությամբ պատասխանատվություն է սահմանվում նույն հոդվածի 1-ին կետով նախատեսված պարտականությունները հետագծելիության ենթակա ապրանքների շրջանառություն իրականացնող անձանց կողմից չկատարելու կամ ոչ պատշաճ կատարելու համար։ 7-րդ հոդվածի 1-ին կետով նախատեսվում է հետագծելիության ենթակա ապրանքների շրջանառություն իրականացնող անձանց պարտականությունը՝ ձևակերպել ուղեկցող փաստաթղթերը էլեկտրոնային փաստաթղթերի տեսքով՝ անդամ պետությունների օրենսդրությանը համապատասխան, ինչպես նաև ներկայացնել հետագծելիության ազգային համակարգում ներառման ենթակա ամբողջական և հավաստի տեղեկություններ անդամ պետությունների օրենսդրությամբ սահմանված կարգով։ Նմանատիպ իրավախախտում և վերջինիս համար համապատասխան պատասխանատվություն ՀՀ օրենսդրությամբ նախատեսված չէ։
Հաշվի առնելով վերոգրյալը՝ անհրաժեշտ է Համաձայնագրի կիրարկումն ապահովելու նպատակով իրականացվող ՀՀ օրենսդրական փոփոխությունները կատարել վերջինիս դրույթների պահանջների լույսի ներքո:
	Ընդունվել է ի գիտություն
	Հաշվի առնելով, որ հետագծելիության փաստաթղթային համակարգի ներդրումը վերաբերվում է ԵՏՄ անդամ չհամարվող պետություններից (3-րդ երկրներից) ներմուծվող` ԵՏՀ հանձնաժողովի որոշմամբ նախատեսված որոշ ապրանքատեսակներին,  հետագծելիության մեխանիզմի ներդրումը իրականացվելու է փուլ առ փուլ և առաջին փուլը գործելու է պիլոտային ծրագրի շրջանակներում (Համաձայնագրի 14-րդ հոդված), ինչպես նաև այն որ հետագծելիության ազգային համակարգում հետագծելիության ենթակա ապրանքների վերաբերյալ տեղեկատվություն չներառելու դեպքում չի թույլատրվելու այդ ապրանքների արտահանումը ԵՏՄ անդամ պետություններ (հոդված 11, 1-ին մաս), ներկա փուլում այդ համակարգի ներդրման մասով հարկ վճարողների համար լրացուցիչ պատասխանատվության դրույթների սահմանելը նպատակահարմար չի համարվել:
Ընդ որում, Համաձայնագրի 10-րդ հոդվածի 3-րդ մասով առանձնահատկություն է սահմանված ՀՀ տարածքից ԵՏՄ անդամ պետություններ այդ ապրանքների արտահանման մասով տարանցման հայտարարագրում լրացուցիչ տեղեկատվության ներառման մասով: Լրացուցիչ հայտնում ենք, որ Համաձայնագրի դրույթների կիրարկման ապահովման նպատակով ՌԴ հարկային օրենսգրքում կատարված փոփոխություններով ևս պատասխանատվության դրույթներ չեն նախատեսվել:

	1. Նախագծի անցումային դրույթներով նախատեսված չեն օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից, ինչը չի բխում «Նորմատիվ իրավական ակտերի մասին» օրենքի 13-րդ հոդվածի 5-րդ մասի 1-ին կետի պահանջներից, համաձայն որի՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից: 
	Ընդունվել է 

	2. Նախագծի 3-րդ հոդվածի մասերը համարակալված չեն, ինչը չի բխում «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից:

	Նախագծի 3-րդ հոդվածում կատարվել է համապատասխան փոփոխություն



